※跌蹶手指臂腫轉筋陰狐疝蚘蟲病脈證并治第十九465
  雞屎白散方：
  雞屎白上一味為散，取方寸匕，以水六合和，溫服。
※跌蹶手指臂腫轉筋陰狐疝蚘蟲病脈證并治第十九466
  陰狐疝氣者，偏有大小，時時上下，蜘蛛散主之。
〔註〕：
    偏有大小，謂睪丸左右有大小也。時時上下，謂睪丸入腹，時出時入也。疝，厥陰之病也，以與狐情狀相類，故名之也。主之蜘蛛散，入肝以治少腹拘急而痛也。
〔集註〕：
    趙良曰：睪丸上下，有若狐之出入無時也，故曰狐疝。
    李彣曰：偏有大小，以睪丸言。時時上下，以睪丸入小腹出囊中言。
    尤怡曰：陰狐疝氣者，寒濕襲陰而睪丸受病，或左或右，大小不同；或上或下，出沒無時，故名狐疝。
※跌蹶手指臂腫轉筋陰狐疝蚘蟲病脈證并治第十九467
  蜘蛛散方：蜘蛛 十四枚，熬煎 桂枝 半兩
   上二味為散，取八分一匕，飲和服，日再服，蜜圓亦可。
〔集解〕： 
    尤怡曰：蜘蛛有毒，服之能令人利，合桂枝辛溫，入陰而逐其寒濕之氣也。
